
Ed. 122. Frumvarp til laga r113. mál]
um breyting á lögum nr. 31 5. maí 1970, um dýralækna.

Flm.: Björn Jónsson.

1. gr.
Í stað 11. og 12. liðar 2. gr. laganna komi þrír nýir töluliðir svofelldir, og

breytast töluliðir greinarinnar skv. því:
ll. Dalvíkurumdæmi: Ólafsfjörður, Dalvík, Svarfaðardalshreppur, Hrísey, Ár-

skógsstrandarhreppur og Grímsey.
12. Vestur-Eyjafjarðarumdæmi: Akureyri, Hrafnagilshreppur, Glæsibæjarhrepp-

ur, Öxnadalshreppur, Skriðuhreppur. Arnarneshreppur.
13. Austur-Eyjafjarðarumdæmi: Saurbæjarhreppur. Öngulsstaðahreppur, Grýtu-

bakkahreppur, Svalharðsstrandarhreppur og Hálshreppur Í Suður-Þingeyjar-
sýslu.

2. gr.
Lög þessi öðlast þegar gildi.

Greinargerð.
Efni þessa frv. er það, að lagt er til, að löggilt verði nýtt dýralæknisumdæmi,

Dalvikurumdæmi, og nái það yfir Ólaf sfjörð, Svarfaðardalshrepp, Hrísey, Árskógs-
strandarhrepp og Grímsey auk Dalvíkurhrepps, en Eyjafjarðarumdæmin vestri og
og eystri minnki í samræmi við það.

Breyting þessi er talin brýn nauðsyn búfjáreigendum í hinu nýja umdæmi, sem
lagt er til að stofnað verði, vegna þess, hve Vestur-Eyjafjarðarumdæmi er víðáttu-
mikið og svo annasamt, að reynzt hefur algerlega ofviða einum manni. Hefur þetta
leitt til þess, að bændur við utanverðan Eyjafjörð hafa orðið mjög afskiptir um
nauðsynlega þjónustu dýralæknis. Hafa þeir reynt að leysa þennan vanda sinn með
því að ráða ólærðan mann til dýralæknisstarfa Í hluta umdæmisins, en slíkt er auð-
vitað hvergi nærri fullnægjandi, og auk þess hefur það í för með sér tilfinnanlegan
kostnað, sem aðrir þurfa yfirleitt ekki að bera. .

Örðugleikar hafa verið á að fá nægilega marga lærða dýralækna til starfa, en
horfur eru nú á, að úr því rætist, og hafa sveitarstjórnir í fyrirhuguðu Dalvíkurum-
dæmi augastað á ungum lækni, sem fús mun til starfa í því umdæmi, verði til þess
stofnað. Þykir flm. því einsýnt að verða við óskum Svarfdælinga og annarra þeirra,
sem hér hafa hagsmuna að gæta.


